
PRESTACIÓN DE SERVIZO DE COMEDOR A DOMICILIO 
 
ORDENANZA FISCAL REGULADORA DA TAXA POLA PRESTACION DO SERVIZO PUBLICO 
MUNICIPAL DO COMEDOR SOBRE RODAS 
 

 
Publicación provisional : 02-04-2007 BOP Nº 76 -- Publicación definitiva : 24-05-2007 BOP Nº 118 
Redacción Aplicable desde 24-05-2007 
 

 
Artigo 1º.- Fundamento e natureza   
 
No uso das facultades concedidas polos artigos 133.2 e 142 da Constitución e polo artigo 106 da Lei 

7/1985 do 2 de abril, reguladora das Bases de Réxime Local e de conformidade co disposto nos artigos do 
15 ó 27 e 57 do texto refundido da Lei Reguladora das Facendas Locais aprobado polo Real Decreto 
Lexislativo 2/2004 do 5 de marzo este Concello establece a taxa pola prestación do servizo de comedor 
sobre rodas, que constitúe un servizo público municipal que se presta de acordo co establecido na Lei 
4/1993 do 14 de abril de servizos sociais de Galicia, regulamento municipal e disposicións da presente 
ordenanza. 

 
     
Artigo 2º.- Feito impoñible   
 
E obxecto desta taxa a prestación do servizo público municipal de comedor sobre rodas, definido 

conforme ó respectivo regulamento. 
 
     
Artigo 3º.- Suxeito pasivo   
 
Están obrigados ó pagamento da taxa regulada nesta ordenanza, como contribuintes, os que se 

beneficien do servizo público municipal de comedor sobre rodas. Serán substitutos dos contribuintes os 
herdeiros testamentarios ou legais, xunto cos legatarios de conformidade co previsto nos Art. 39 e 
concordantes da Lei Xeral Tributaria aprobada pola Lei 58/2003 do 17 de decembro. 

 
     
Artigo 4º.- Base impoñible   
 
A base impoñible desta taxa determinarase pola suma de tódolos ingresos da unidade de 

convivencia aplicando o coeficiente de financiamento correspondente segundo o número de membros. 
 
Enténdese por unidade de convivencia, para estes efectos, a formada por tódolos membros da 

vivenda calquera que sexa a relación de parentesco ou afinidade que exista entre eles. 
 
     
Artigo 5.- Cota tributaria   
 
    A contía da taxa regulada nesta ordenanza fixarase de conformidade coas tarifas contidas neste 

artigo, e a súa determinación ou liquidación realizarase no momento da concesión do servizo polo órgano 
municipal competente. 

 
    Faise constar que dos ingresos presentados deducirase a parte correspondente a gastos de 

aluguer ou préstamo relacionado coa vivenda habitada. 
 
    Para o cálculo dos ingresos da unidade de convivencia terase en conta o seguinte: 
 
    A) No caso de solicitantes con ingresos fixos os derivados de salarios, pensións de todo tipo, ou 

calquera outra remuneración por conta allea recibidos no exercicio anterior. 

    B) Para os solicitantes con ingresos derivados de actividades por conta propia, fixarase como base 
de ingresos as contías netas obtidas na declaración da renda correspondente ó exercicio anterior. 

 
    C) Terase en conta o capital mobiliario segundo os datos seguintes: 
 
    De 0 a 18.000 euros computaranse os intereses que produce dita contía 
 
    De 18.001 euros a 30.000 euros computarase o 10% de ditos importes 
 
    A partires de 30.001 euros computarase o 25% de ditos importes 
 
    As tarifas da taxa fixaranse de conformidade coa seguinte táboa e segundo o número de membros 

na unidade de convivencia aplicarase o coeficiente que se sinala: 
 
       

MEMBROS DA UNIDADE FAMILIAR COEFICIENTE A APLICAR 

1 membro  1  
2 membros  1,15  
3 membros  1,3  
4 membros  1,45  
5 membros ou mais  1,6  

      
 
    INGRESOS TENDO EN CONTA OS INGRESOS DO ANO ANTERIOR 
 
       

   INGRESOS CONTIA A 
PAGAR/MENU 

Ata 55% SMI  4393,62  2 euros  
Ata 75% SMI  5991,3  3 euros  
Ata SMI  7988,40  4 euros  
Ata 125% SMI  9985,5  5 euros  
Ata 150% SMI  11982,6  6 euros  
Ata DOBRE DO SMI 15976,8  8 euros  
Maior ó dobre do SMI    9 euros  

 
    SMI.- Salario Mínimo Interprofesional no ano en curso. 
 
    *** O prezo establécese para o ano 2007. Anualmente incrementarase o IPC correspondente a 

non ser que exista outra modificación expresa por parte do Concello.  
 
     
Artigo 6º.- Exencións e bonificacións   
 
Non poderán recoñecerse respecto a esta taxa outros beneficios fiscais que os expresamente 

previstos en normas con rango de Lei ou derivados da aplicación de tratados internacionais, nos termos 
establecidos no art. 9 do texto refundido da lei reguladora de facendas locafs. 

 
     
Artigo 7º.- Período impositivo e retribución   

O período impositivo coincide co mes natural da prestación do servizo. A obriga do pagamento nace 

dende o día en que se inicie a prestación do servizo, rateándose cando se liquiden meses incompletos por 
alta ou baixa no devandito servizo. 

 
     
 Artigo 8º.- Normas de xestión   
  
 1.- As solicitudes de prestación do servizo serán presentadas no Dpto de Servizos Sociais e despois 

do informe-proposta da Traballadora Social e da liquidación formulada pola Secretaría-Intervención, serán 
resoltas pola Alcaldía. 

 
2.- As contías esixibles de acordo coas tarifas establecidas no artigo 50 e aprobadas pola resolución 

da Alcaldía serán recadadas mensualmente pola Tesourería municipal. O pagamento desta taxa realizarase 
polos beneficiarios dentro dos 10 primeiros días do mes natural seguinte mediante domiciliación bancaria. 

 
3.- O incumprimento no pago das correspondentes cotas, dará lugar previo cumprimento dos 

trámites perceptivos, a baixa no servizo 
 
     
 Artigo 9.- Disposición Final   
 
Para o non expresamente regulado nesta ordenanza fiscal, estarase o disposto no regulamento da 

organización e funcionamento do servizo de comedor sobre rodas. 
 
A presente Ordenanza aprobada polo Pleno da Corporación en sesión realizada o 12 de marzo 

entrará en vigor unha vez aprobada definitivamente e publicada no BOP continuando vixente ata que se 
acorde a súa modificación ou derogación. 


